
Жакъасеб къоялъ районалъул лъайкьеялда цогидазе гвангъараб 
мисаллъун ккола цо-цо школазул нухмалъулел. Гьединаздаса цояв-
лъун ккола Агъвали гимназиялъул директор Муслим ВахIидов.

  Гьев гьавуна  1970 соналъ Гьигьалъ росулъ. Школа лъугIун ха-
дув цIалана Дагъистаналъул пачалихъияб университеталъул исто-
риялъул факультеталда. 

  Муслим ВахIидовас жиндирго захIматалъул нух байбихьана  
Сасикь школалда. Цинги  тIубана ВатIаналда цебе  тIадаб рагъулаб 
хъулухъ  ва нахъвуссун хадув хIалтIизе  лъугьана гIагараб росдал 
школалда обществознаниялъул учительлъун.  Гьес гIемерал соназ 
ракIбацIцIадго кьуна росдал лъималазе тарбия ва лъай, гьабуна  
росдал гIолохъабазе цебехъанлъи,  жакъаги жигараб гIахьаллъи  
букIуна  росдал жамгIияб гIумруялъулъ.

 Гьесул гьабулеб ишалдехун бугеб рокьи ва жавабчилъи бихьун 
районалъул нухмалъиялъ гьев тIамуна районалъул субсидиязул от-
делалъул нухмалъулевлъун. Гьоркьоб гIемер заман иналдего, 2016 
соналъ, тIамуна Гьигьалъ росдал школалъул  директорлъун. Гье-
нибги гьес бихьизабуна жиндирго махщалилаб бажари, ва ахирал 
соназ  школаги бищун лъикIазул кьерда рехсезе байбихьана.

ХIалтIудаса тIечIого гьес гьединго лъугIизабуна Дагъиста-
налъул педагогикияб университеталъул цIалул идарабазул нух-
малъиялъул факультет ва щвана нухмалъулесул диплом.  

2021 соналъул март моцIалъ районалъул нухмалъиялъ Муслим 
ВахIидов  т1амуна Агъвали гимназиялъул директорлъун. Жакъа 
гьес бажарун нухмалъи гьабулеб буго гимназиялъул коллекти-
валъе, жигар бахъулеб буго гьениб гIадлу-низам цIунизе ва цIалул 
рахъалъ  бищун лъикIазул кьерда вукIине. 

Муслим ВахIидов вуго кутакалда иманияв, сабру цIикIкIарав 
инсан, лъикIав гIуцIарухъан ва нухмалъулев, лъадуе лъикIав рос ва 
лъималазе къадруяв эмен. Гьес лъади ПатIиматгун цадахъ лъикIаб 
тарбия-лъай кьун  гIезаруна яс Мадинат ва вас Рамадан. Гьел кIи
ялго,  Дагъистаналъул  пачалихъияб медицинаялъулаб академияги 
лъугIизабун,   тохтурзабилъун хIалтIулел руго.

 Кинаб  иш гьабулеб букIаниги, дандчIвалел захIмалъабазухъ  
балагьичIого, квалквалалги къуркьизарун, цевехун ине хIаракат 
бахъула гьес.  Жиндирго гIумруялъул магIнаги бихьула халкъалъе 
пайдаявлъун вукIиналъулъ. 

Баркула гьесда Лъаялъул сон, гьарула  чорхое щулияб сахлъи, 
хIалтIуе къуват, цере лъурал масъалаби ва мурадал тIуразе тавак-
кал.

                                                             
                                                                Зульфия Сажидова

Райадминистрациялда  Лъайкьеялъул соналде

ЛъикIав нухмалъулев

Россиялъул аскараз Украи-
налда гьабулеб хасаб рагъулаб 
операциялда  хурхун 17 марталда 
районалъул  активалъул  данде-

лъиялда районалъул бетIер Шамил 
ГIумаровас районцоял ахIана къва-
ридаб ахIвал-хIалалде ккараб Дон-
бассалъул халкъалъе  гуманитари-
яб кумек гьабизе.

Гьелъул рахъги ккун,  ни
лъер районалъ гьенибе битIана 

кванил нигIматазул  цIураб ма-
шина. Украиналда рагъулел ни
лъер  гIолохъабазул рахъкквеялъе  
гIуцIараб   «Посылка от мамы» абу-

раб республикаялъулаб акциялъулъ 
гIахьаллъиги гьабун,  нилъер рай-
оналъул социалиял хIалтIухъабаз  
кванил нигIматазул посылкабиги  
ритIана гьезие. 

Украиналъул нацистаз ахираб 
микьго соналъ  къварид гьабураб 

Донбассалъул халкъалъе кумек 
гьаби нилъер щивасул борч кко-
лин, гьединлъидал нилъеца, гьениб 
бугеб ахIвал-хIалалъухъги бала-

гьун, жегиги кумек гьабизе бугин 
абуна районалъул бетIер Шамил 
ГIумаровас.

           
             ТIагьир АхIмадов 

Донбассалъе кумек

Талат  къоялъ районалъул 
бетIер Шамил ГIумаровас тIо
битIана районалъул учрежденияба-
зулгун организациябазул ва росдал 
администрациябазул нухмалъуле-
зул данделъи.

Данделъиялда гIенеккана тIо

цебесеб кварталалъул налогал  
ракIариялъул планал тIураялъул 
хIакъалъулъ финансовиябгун на-
логазул отделалъул нухмалъулев 
ХIусен  МухIамадовасул информа-
ция.

ТIоцебесеб кварталалъул  рай-
бюджеталъул  лъагIалил  план 
тIубан буго 24 проценталъ, ай 
669859,3 азар гъурущил бачIун 
буго 162555,0 азарго гъурущ. Гьез-
да гьоркьоса налогазул ва налога-

зул гуреб доходалъул план тIубан 
буго 23 проценталъ. (план 72256,8 
азар. гъур., бюджеталде бачIун буго 
16437, 5 азарго гъурущ).

Квеш бугин абуна ХIусен 
МухIамадовас гIадамазухъа ра
чIунел налогазул план тIубай. 

ТIоцебесеб апрелалде ругел  ба-
яназда рекъон гIадамазухъа ба
чIине кколеб ракьул (земельный)
налогалъул налъи буго 185960 гъу-
рущ, гьелъул 70 процент ккола Агъ-
вали росдал администрациялъул. 
Гьединго цIикIкIараб налъи буго 
гIадамазул буголъиялъул (имуще-
ственный) налогалъул. Гьелъул  
къадар бахун буго 183,9 азарго 
гъурщиде.

Налогал кьолезул сияхIги 

гьелъул базаги  мухIкан гьабуни, 
гьеб кIиябго налогалъул налъи ха-
дубккун  дагьлъизе бугин абуна 
ХIусен МухIамадовас. Гьединго 
гьес абуна росдал  нухмалъуле-
зул гьелда тIад гьабулеб къойилаб  
хIалтIи гьечIони, налъи бецIизе 
захIмалъизе бугилан. Гьеб кIиябго 
налог ккола тIубанго росдал бюд-
жеталде бачIунеб.  

Транспорталъул налогалъул 
налъи бахун буго 23725,2 азарго 
гъурщиде. Гьеб рахъалъ цIикIкIараб 
къадар налъиялъул буго ТIинди, 
Агъвали, Хуштада, Шава ва Гьи-
гьалъ росдал гIадамазул. 

Транспорталъул налогалъул 
бицунаго  Шамил ГIумаровас абу-
на: 

-Транспорталъул налог респуб
ликаялъул  бюджеталде унеб буго-
ниги, цохIо Дагъистаналда гурони,  
гьеб районазе нахъбуссинабуларо. 
Гьаб ахираб кIиго соналъ   нахъбус-
синабуна  гьеб бакIалъулал нухазе 
харж гьабизе.  Райадминистраци-
ялъги гьел гIарцал     кьуна нухазул 
бетIергьанлъиялъул документал 
(зеленкаби) гьарурал росабалъе ну-
хал къачIазе,-ян.

Налогазул налъаби рецIиялда 
тIад жидеца гьабулеб хIалтIул  би-
цана районазда гьоркьосеб нало-
газул инспекциялъул отделалъул  
нухмалъулесул заместитель Шав-
рухан Саидовас.

Данделъиялъул ахиралда Ша-
мил ГIумаровас лъазабуна щибав  
нухмалъулесул  букIине кколин 
налогазул планал тIуразариялда ва 
налъаби рецIиялда сверухъ гьабу-
леб къойилаб хIалтIи.

 Нилъергоял рехун толаро

    Налогазул налъаби рецIи тохго буго



Дагъистаналъул мустахIикъав 
учитель МухIамадзакир Абулмус-
лимов хIалтIулев вуго ТIадгьаквари 
росдал школалда  гIурус мацIалъул 
ва литератураялъул учительлъун. 

Гьев ккола  РФялъул гIаммаб  
лъайкьеялъул  хIурматияв хIалтIу
хъан, захIматалъул ветеран, Росси-
ялъул Президентасул  гранталъул 

хважаин, шагIир ва хъвадарухъан.
Басмаялда бахъун буго гье-

сул щуго тIехь.  Аслияб куцалда 
гьев  хъвадарула гIурус ва магIарул 
мацIазда. Гьединго гьес хъвала 
чIамалазул мацIалдаги.

«ЦIвалъун кенчIолаго» абураб 
гьесул тIоцебесеб тIехь  накъишал 
гIадин хъван буго гIурус, магIарул 
ва  чIамалазул мацIазда. 

Исана январалда МухIамад
закир восана Россиялъул  хъвада-
рухъабазул Союзалъул членлъун. 

 Дагьаб цебе  Дагъистаналъул 
хъвадарухъабазул Союзалъул нух-
малъулев МухIамад АхIмадовас  
МухIамадзакир Абулмуслимовасе   
кьуна Россиялъул хъвадарухъаба-
зул Союзалъул  членлъиялъул би-
лет.

Баркула МухIамадзакирида  
хъвадарухъабазул мухъилъе воси. 
Гьарула чорхое сахлъи,  гьабулеб 
ишалъулъ икъбал, пагьму ва гьу-
нар.

Дагъистан Республикаялъул бетIер Сергей Меликовасул  Указалда-
лъун «Справедливая Россия-За правду» партиялъул  нилъер районалда 
бугеб отделениялъул председатель  МухIамадрасул Гагиев   кIодо гьавун  
вуго «За доблестный труд»  абураб медалалдалъун. 

Дагъистаналъул Халкъияб Собраниялъул «Справедливая Россия-За 
правду» фракциялъул данделъиялда МухIамадрасул Гагиевасе  гьеб  ша-
пакъат кьуна фракциялъул председатель, Халкъияб Собраниялъул   Пред-
седателасул заместитель Камил Давдиевас.

Баркула МухIамадрасулида щвараб шапакъат!

Мисалияб хIалтIуе гIоло
 кIодо гьавуна

Шапакъат

1964 соналъ Агъвали гьоркьохъеб школа 
лъугIарал ниж ахIана Советияб Армиялде хъу-
лухъ гьабизе. Доб мехалъ рагъулаб комиссари-
ат букIана Болъихъ. ГьабсагIатги ракIалда руго 
дунгун цадахъ ахIарал  призывникал: Эчеди-
са МухIамадов  Сайпулагь, ТIиндиса Рашидов 
ЛабазанхIажи, Хуштадаса ГIумаров Завур-
бег, Болъихъ районалъул администрациялъул 
бетIерлъун вукIарав МухIамад ГIумархIажиев.

Долдаса нахъе ана кIикъоялда анцIила щуго 
сон, амма солдатазул  гьудуллъи вацлъиялде све-
рана. Нижеца цадахъ хъулухъ гьабуна лъабго 
соналъ Германиялъул (ГДР) Мерзебург абулеб 
шагьаралда. Киналниги рукIана командирал-
сержантал. Доб букIана СССР гучаб пачалихъги 
бугеб, халкъги эркенго ва рахIаталда букIараб за-
ман.

Араб гIасруялъул кIикъоялда анцIабилел 
соназ, гIайиб гурищха, биххизе тана СССР ва  
социалистиял пачалихъазда гьоркьосеб гIуцIи - 
Варшаваялъул къотIи, амма биххизе течIо НАТО.   
Гьабураб къотIиялъеги хилиплъун  СШАялъ 
ва  НАТОялъ байбихьана  нилъер гIорхъабазде 
аскIорегIан къазе, Россиялъулгун кьал гьабизе. 
Нилъеда хьолбохъ, цере социалистиял рукIарал 
республикабазда,  байбихьана  гьез жидерго 
рагъулал базабиги  лъезе, гьенир  жидерго по-
литикаги билълъанхъизабун пачилихъиял  хи-
са-свериял гьаризе. Гьедин гьабуна 2014 соналъ 
Украиналда. Гьеб тарих нилъеда лъала. Микь-
го соналъ хIакъир гьабуна гьез Донбассалъул 
халкъ, битIараблъун рикIкIинчIо гьеб кIиябго 
республиукаялъул миллияб эркенлъиги, гье-
динго рикIкIинчIо  Крым Россиялъулаблъунги. 
СШаялъе бокьана дунялалдаго тIад  бетIерлъи 
гьабизе. 

 Ахирисеб микьго соналъ СШАялъул би-
хьизабиялда гъоркь Украиналъ  гьарулел на
хъегIанал пишаби чIалгIана Донбассалъул хал-

къалда ва нилъер улкаялъул нухмалъиялда. Рес 
къотIиялъ  нилъер президент Владимир Путин  
хIажатавлъун ккана  Украиналда хасаб рагъу
лаб операция лъазабизе. Дица  битIараблъун  
рикIкIуна   Владимир Путинил политика ва гье-
сул рахъ ккола.  ХIалчIахъаги гьесул! Нилъ гьес-
да цадахъ гъункун, гьесул политикаялъул  рахъ 
ккун рукIине тIадал руго. СШАялъул ва НАТо-
ялъул санкциябаз нилъ хIинкъизариларо, гьезул 
санкцияби  жидедаго данде рагъизе руго, гьеб 
гьанжего нилъеда бихьулеб буго. Россия  буго 
бечедаб  ва  къуватаб улка.  ВатIан бокьи- гьеб 
ккола бищун кIудияб къуват.   

Микьго соналъ хIехьана Украиналъул банде-
разул - нацистазул инжитлъи, гIадан гIаданлъун 
рикIкIунгутIи, чIвай-хъвей. Гьаб рагъ ккана рес 
къотIиялъ, тIокIаб хIехьезе кIолареб хIалалде 
ккун. Щиб гьабизе Америкаялъ Грузиялда  батIи- 
батIиял унтабазул бактерияби гIезарулел? Гьебго 
тайпаялъул лабораторияби  ратана  Украиналдаги  
СШАялъул президентасул васас гIарцудалъунги 
хьезарун.

Нилъер буго гучаб армия, рагъулаб гIужилаб 
техника. Цебего заман щун букIана нилъ рокьу-
ларезда  нилъерго къуват бихьизабизе! 

Рагъалъ вас гьавуларо, амма нилъергоял 
нилъеца рехунги толаро. 

Камулел гьечIо Путинида гъегъ балел щу-
абилеб колоннаялъул «политикал». Заман щун 
буго, букIине кколеб рагIиги  абун, гьездаги цIал 
щвезабизе.

ВатIаналъе гIоло рухI кьурал васал,
Пирдавус алжан кьун рохизареги.
Лъала нужер рекIел бухIиги хIалги,
Аллагьасул сабру, сабаблъун чIаги.

                                  ГIабдула Зубаиров

ВатIан  бокьи - бищун кIудияб къуват

 Хъвадарухъабазул  
мухъилъе восана

Дагьал цере къояз Агъвали  МухIамад Шам-
халовасул цIаралда бугеб росабазда гьоркьосеб   
районалъул библиотекаялда  тIобитIана росдал 
библиотекабазул  нухмалъулел  ва культураялъул  
хIалтIухъаби гIахьаллъараб  данделъи. 

Къокъабго цеберагIиялдалъун данделъи ра-
гьана  районалъул библиотекаялъул нухмалъулей 
ПатIимат ХIасбулаевалъ. 

Жиндирго кIалъаялда гьелъ баян гьабуна гьаб 
ахираб заманалда улкаялда бугеб хIалуциналъ кко-
лел ругел хиса-басиязул, Украиналда тIобитIулеб 
хасаб рагъулаб операциялъул, республикаялдаго 
исанасеб сон Фазу ГIалиевалъул  лъагIеллъун 
лъазабиялъул, гьелда хурхун тIоритIулел тадби-
разул, гьединго нилъер ракьцояй  шагIир Сабигат 
МухIамадовалъул юбилеялде хIадурлъиялъул.

Данделъиялда  кIалъазе рахъарал библиоте

карал  МухIамад ГIабдулаевас,  Садрудин ГIу
маровас, ХIабиб Давудовас баян гьабуна жал 
хIадурал рукIин ккараб  бакIалда  цолъун рахъи
неги улкаялъул президент Владимир Путинил 
рахъги кквезе ва  къварилъи ккаралъуб кумек 

гьабизе.
Данделъиялда гIахьаллъараз  битIараблъун 

рикIкIана  Владимир Путинил  къватIисеб  поли-
тика, ва  киназго загьир гьабуна жидеца Путинил 
рахъ кколеб букIин.

Ахиралда данделъараз  халкъалдехун хитIаб  
гьабуна киналго цолъун улкаялъул президентасул 
рахъ кквезе ва  къварилъиялде   ккараб Донбас-
салъул халкъалъе кумек гьабизе.

                                      ХIабиб Давудов  

   Нижеца Путинил рахъ ккола 

     №5                                                                        4 апреля 2022 г.

О проведении торгов в форме аукциона по предоставлению в аренду 
земельного участка с кадастровым номером 05:38:000077:123, 

находящегося в муниципальной собственности сельского поселения  
«сельсовет Цумадинский»  

В соответствии со статьями 39.6, 39.11, 39.12 Земельного Кодекса 
Российской Федерации, Устава сельского поселения «сельсовет Цумадин-
ский»,

1.Организовать и провести торги в форме аукциона на право за-
ключения договора аренды земельного участка с кадастровым номером 
05:38:000077:123, общей площадью 20024.00 кв. м, категория земель - 
«земли населенных пунктов», разрешенное использование - «Обществен-
ное использование объектов капитального строительства», расположенно-
го по адресу: Республика Дагестан, Цумадинский район, с.Цумада- Урух, 
ул.Садовая, 3, установив начальный размер годовой арендной платы в раз-
мере 1,5% от кадастровой стоимости земельного участка в сумме 112325 
(сто двенадцать тысяч триста двадцать пять) рублей 29 копеек. Срок арен-
ды - 49 лет. 

2. Торги провести в форме аукциона открытого по составу участников 
и открытого по форме подачи предложений. 

3. Дата и место проведения торгов: 10ч. 00м. 11.05.2022 г. в здании 
администрации СП «сельсовет Цумадинский» по адресу: Р. Дагестан, Цу-
мадинский район, с. Цумада, ул. 70 лет Победы, д. 11. 

4. Утвердить состав комиссии по проведению аукциона.
5. Опубликовать извещения о проведении аукциона не менее чем за 

тридцать дней до дня проведения аукциона в газете «Голос Цумады», на 
официальном сайте администрации СП «сельсовет Цумадинский».

Глава  администрации сельского поселения                  Ш. Гасанов 

                            Распоряжение

Администрация сельского поселения
«сельсовет Цумадинский» 

Цумадинского района Республики Дагестан



3                                             ЦIумадисезул гьаракь                   2022 соналъул 8 апрель

Сабигат МухIамадовалъ 60 сон тIубаялде

Рорхатал мугIрузул ракьанлъиялда, гъва-
ридал кIкIалазде тIадеги къулун, къварилъи 
гIатIилъи гIемер бихьараб сихIкъотIиялда букIана 
росу. 

Гьеб росдадаса тIураб харибакIалда рецари-
лел ругоан ясал. Гьезул кочIол бакъназ къваридаб 
сихIкъотIи самун балеб бугилан кколеб букIана. 
Къо бакъаниде бегидал, ясаца хIалтIи тана. Сон-
го бецараб харил цо-цо магьги цIун, ясал росулъе 
унеб нухде лъугьана. Бащдаб нух телалде, гIинтIи 
багIарлъарал гохIихъ хIухьбахъизе лъалхъана. 
Цогидазго лъуниги, Халисатие бокьичIо магь 
гIодоб лъезе. Гьей гIoдой чIана баччухъе гьебгун. 
Ясал лъугьана гIинтIи бакIарилилан. Халисат 
гьелдаги, разилъичIо, жий хекко рокъое щвезе  

кколилан лъугьана гьей. Амма, гьалъухъ гIе
неккичIого цо параялда жаниб ясал, гIинтIидул 
хъархъазулъ хъуялда риххун ана. Гьел унаго цо-
ялъ Халисатиде, бертин гIагарлъидал дуе хIалтIи 
гIемерлъун батилин, хIетI гIедер гьабе дургойи-
лан махсара гьабуна. 

Гьалда гьеб махсароялъ ракIалде щвезавуна 
гьадинги ракIалдаса унарев абурав. Хасбулатил 
гьоркьохъеб лагаги, гургинаб гьумерги, гьумер-
го чIаго гьабулел чIегIерал михъалги, бахъараб 
сурат гIадин, цебе бачIана гьалда. Гьалда тIаса 
сурмиял бералги росичIого цо гьев гьалъухъ ва-
лагьулеб куц гьалда гурони бичIчIизе захIматаб 
букIана. РакI гьесда аскIобе цIан унеб бугилан 
кколаан гьединал лахIзатазда ясалда. 

ГIедегIун йикIаниги, яхъинего бокьуларого 
лъугьана Халисат гьанже. KIвaхIаллъиялъ гу-
реб, цебе гIурччинлъун бугеб мегIералде бала-
гьун, бихьулареб сурат цIехолей хутIун йикIана 
гьей. Гьалъул чIегIерал берал тIад рештIараб 
магIарда гIиял хьихьун вукIана гьалъул абурав.  
ВихьизегIан гIагарда гьев гьечIолъи лъани-
ги, вихьилародаян мугIрул каранда ялагьулей 
йикIана яс. ВихьичIониги, гьев вугеб бакIгIаги 
бугелъул гьебилан, гьение балагьун чIана гьей. 

-Цо гьесдаги йихьичIого, рагIичIого, ри
кIкIадасан балагьун нахъ юссине анищ.  
Доре унеб сухъмахъ цIакъ хIинкъараб бугилан 
абула, цо гали мекъи лъуни, кIкIaлахъе рортун 
унила. Гьелдасацин хIинкъичIого инаан, ине 
бегьулебани, доб гIaсияб кIкIалал гъварилъуде-
ги балагьичIого, - ян Хасбулатил гьумерги цебе 
чIезабун, хIеренал пикрабазда йигей гьей, харил 
магьалда мугъги цун гIодой чIовухъего кьижун 
ккана, 

Халисат кьижун ккарайго тIаде щвана ГIазиз. 
Гьев вукIана кIудияб росулъ цониги гьудул 
гьечIев чи. Чилъунго рикIкIунгутIиялъ батила, 
чан ясалъул рагьде ваханиги, ригьнал рахъалъги 
нахъчIван вугилан рагIулаан гьев. 

Гьанже, Халисат кьижун ккун йикIин лъай-
дал, лъалеб хIалалъ хIал хисун лъугьана ГIазиз. 
Гьев гьимана. КIичIараб мегIералда гъоркь цу-
рал гIадин ругел гьесул кIутIби, кIиябго рахъал-
де цIан ана. ГIисинал бералги ххенезарун, хия-
лазда бана лъикIаланго заман.

Ахирги ГIазиз кьижун ккарай ясалда аскIове 
ана. Гьелъул каранде бортун бугеб, микьиде 
кьурараб сурмияб гъал гьас магьалда тIадехун 
чIвазабуна. ЧIахIиял тIанхал киниги соролел 

квераз кенчIолеб нус къватIибе бахъана. Хали-
сат йорчIиларедухъ ракьандехуниса гъалги ккун, 
магьида тIад букIахъего, къотIун бачIинегIан 
нус гьелда тIад лълъулълъазабуна. КъотIун 
батIалъараб, гъалги босун, нахъе гали тIамулев 
гьав вукIадго тIуркIун йорчIана Халисат. Гьелъ 
гьаракь гьабуна. Гьавин абуни, гьелъул бадивеги 
валагьун, бергьунелда цебе гъанцIулеб къолеб 
гьой гIадин, гIадалго жирун ана. Гьесда кодоб  
жиндирго гъал бихьарай Халисат, магьил ква-
ридаса гъажибутIрулги эркен гьарулаго, гьариги 
хьамиги жубараб гьаркьидалъун гьесде ахIдезе 
жуяна, 

- Щай, щай дуца дир гъал къотIараб?!- абун, наку 
чIван тIаде яхъана гьей. 

Ясалъул бадиб магIу бакана. 
- Гьанже мун дие ячIине ккола, - ян кутакаб рохел 

загьир гьабуна гьес. 
- Хваниги, дуе дун ячIунаро, - ян абуна ясалъ, - гьа-

нибе кье дир гъал!
ГIазиз, бадивги валагьун, велъанхъана: 
- ЯчIинчIони, дур инсуда цебе лъела дица гьаб. 

Дуцаго къотIун кьун букIанилан абила. Рокьул гьа бан 
букIаниланги бицина. Гьеб мехалда ячIинчIого рес 
букIинаро гурищ дур?- абун инжитго жирана гьанжеги 
гьев. 

Харил магьалда чIван букIараб хъандироги бахъун, 
ГIазизида гIадалъ гьеб базе ццин гьалаглъарай йорта-
на. ГIазиз хIинкъун, кьерги тIун, лъутун ана. 

Гьесда хадуй йортулей йикIарай Халисат, 
хадуй гъеялдаса хьулги къотIун, тIад юссун 
ячIуней йикIана. «Кие мун гьанже йорчIилей, 
чIухIухъан?!»-ан рагIулеб букIана, хадуб ба
чIунеб, гьесул сурукъаб гьаракьалъ гьалда. 

Бералги магIил цIун, керенги ургъалил цIун, 
цIадалъ йосун ячIуней йикIана Халисат росулъе. 
«Ясазда йихьилалде нахъе йорчIигIаги лъикI кка-
на»- абун угьун хIухьел биччалеб букIана ясалъ.

ТалихIалъ цониги чиги дандчIвачIого щвана 
гьей рокъое. Рокъовги чи ватичIо. 

Гьабун гъаракьгун гьей гIодана гьанже. 
- ГьадигIан хIалихьатав чи ракьалда вукIине 

кканиха! - абун ахIулеб букIана ясалъ гъоркьо-
гьоркьоб. 

Жиндирго херав инсуда цебе куцквешица гъал 
лъолеб цебе чIолеб букIана 

Халисатида. РакI бихъун унеб бугилан ккола-
ан гьелда гьединаб лахIзаталда. Инсуда гьеб къо 
бихьизегIан хунго лъикI гурищ дийилан бухулеб 
букIана керен. Дов малгIун вачIиналде дицаго 
бицани, эмен дида божилародай абун гьабулеб 
букIана гьелъ хиял.  Кин дида кIвезегIаги кIвелеб, 
гьеб хабарги босун, инсуда цее яхъинейин, кьабу-
лаан гьелъ мачIчIабазда хъатал. 

Гьабизе жо лъаларого биххун унеб букIана 
бетIер. 

Гьединаб хIалалда ана сагIат. ЦIидасан цIа 
рекIун бачIана ясалда: «Хасбулатида лъани, щиб 
дица гьабилеб?!» 

Цойидасан къватIисан цо сас гIинда чIвана 
гьалда Халисат хIинкъадго яхъана рагъиде. Рих-
ха-хочун унел гIадамал рихьидал, ккараб жо гIаги 
щибилан цIехана цо васасда. 

-Циги речIчIун ГIазиз кIкIалахъе вортун 
рагIула! 

- Кин ккараб жо гьеб? 
-ГIинтIи бакIарулел ясазда вихьун вуго, 

гIасиял гьаркьалги гьарун, гьев вортун унев... 
Гьабилеб жо лъаларого, рагъида бугеб манги-

ялда гIодой чIун хутIана лъикIаланго заманаялъ 
Халисат. Цо рахъалъан балагь тIaca анилан кко-
леб букIана гьалда, цоги рахъалъан гьеб гIасияб 
хвел щварав хIалихьатида гурхIулейги йикIана 
гьай. 

Цо заманалдасан гьалда вихьана росдал би-
хьиназ ГIазиз восун вачIунев. 

Руччаби унел рукIана магIирокъоре. 
Циндаго тIуркIун  ячIана Халисат: «Дир гъал, 

дир гъал гьесухъ батани, щиб гьабилеб? Лъил 
бугилан гIадамаз абилеб? Дир гъалалъул сур-
мияб кьер киназдаго лъалагури, Хасбулатидаги 
рагIилагури!» 

Добго хIалалъ ургъаликье ккана яс. Рас-
ги бокьичIониги, ана магIирокъое гъалалъул 
хIакъалъулъ хабар рагIизе бокьиялъ ячуней 
йикIана гьей гьение. 

Амма гъалалъул хIакъалъулъ калам гьабулев 
чи гьалда рагIичIо. Жаназа букъун хадубги щибго 

бицунеб жо рагIичIо гьесул чвантиниб гъал бати-
ялъул бицунеб. КIкIалахъе вортидал, билун ба-
тилин ракI гIодобе биччана Халисатил. 

Ана заман. Гьабуна Халисатилги Хасбула-
тилги бертин. Жалго хутIараб сордоялъ, Хас-
булатица къвал балаго, бортун ана гъуждузде 
гормендо. Гьалъ гьеб, къокъаб рас бихьизе гу-
рилан, хехлъи гьабун, ботIроде цIалеб букIана. 
Гьебги базе биччачIого, Хасбулатица абуна, 
цIакъ берцинаб гъалха дур букIарабин. БетIерги 
гIoдобе къулун, багIарлъунги яхъун, жинца  
гьеб къотIун букIанин абуна Халисатицаги. 
Гъал къотIаниги берцинай йиго муниланги абун, 
гIащикъал жиндирго берал гьелъул беричаб 
гьурмадаса нахъе росизе кIоларого, хIайранлъун 
ккун гьелъухъги валагьун хутIана Хасбулат. 

КъогогIан сон ун сверана. Ясги васги кIудиял 
гIураб, гIемерго талихIаб хъизан букIана Хас-
булатилги Халисатилги. Кидаго гIадин вохун, 
рокъове щварав Хасбулатида цо нухалда магIил 
бералги цIун ятана Халисат. Урхъун лъадул ба-
диве валагьулев вукIарав гьав виххана. Лъима-
лазе щибниги ккун батилицин хIинкъана. 

- Щиб ккарабали хехго бице? - ян ахIун 
борчIана гьесухъа. Хасбулатида Халисатица би-
хьула жиндирго билун букIараб сурмияб гъал, 
гIумруялъго гьалъие ургъалие батараб берцинаб 
гъал. 

- Гьа, гьеб гуреб гIилла батичIони, гIоданиги 
кIваричIо, - ян гьимана гьев. 

- Кисан духъе гьаб щвараб, Хасбулат, дур басрияб 
тIогърода жаниб батанин? 

Хасбулат, угьунги биччан, чIужуялда  
аскIов гIодов чIана. 

- Гьеб дихъе доб къоялъго щун букIана, Халисат, 
дица гьеб ГIазизихъа бахъун букIана. Нахъе рехизе 
кIвечIого бахчун тун букIана. 

- Дуцайищха гьев чIварав? - ан хIинкъун яхъун 
гьикъана гьелъ. 

- Дихъа гьев чIван ворчIизеги бегьулаан, амма, дур 
гъалалъ виччачIо. 

Тамашаго росасухъ балагьун хутIана Халисат. 
- Доб къоялъ мунги ясалги рецарулел рукIараб 

бакIалде дурнабаз валагьун вукIана дун, квен-тIехалда 
хадув росулъе вачIунелъул рохьихъе щварав чи. 

- Цинги? 
- Цингиха дида ккарабщинаб кинабго бихьараб. 

Бихьана ясал гIинтIи бетIизе инги, мун кьижун ккей-
ги, дур гъал къотIараб куцги. Ццидаца канлъи босарав 
дун, кин щваравали лъачIого, лъоб къваридаб нухда 
гьесда данде щвана. Гьев, цIакъго хIинкъиялъ, сороди-
зе лъугьана. 

-Дун... дунгун вагъизейищ мун вачIун вугев? 
- ан гъикъава гьес бабадулеб мацIалъ. 

- Мунгун вагъизе ккани, бихьинчи вукIине ккела-
рищ мун?! - абун дица гьесул бадибе тун биччана. 

Гьес чвантиниса нус бахъана. 
-Дица ханжар бахъулеб гьечIогури, хIалихьат, 

гьеб нус гIодобе рехе! - абун гьурмалъ хъат бана 
дица гьесда. Нус гьес гIодобе рехичIо, амма чван-
тиниса бахъун гъал рехана гIодобе. Хапун дица 
гьеб кодобе босулелъун, бисил гIедерлъиялда 
гIoдове тIурана гьев. 

- Хадувищха мун вортарав? 
- ВортичIо. Кин ккарабали, лъаларо дур гъал 

кодобе щведал, дун, цо хIайранлъун ккана, 
- Гъов кинха чIварав, гIиллаго гьечIого циги тIад 

речIчIулеб рагIуларин? 
- Кинали лъаларо, гьеб сухъмахъалда гьесда 

данде, ракьулъан бижараб гIадин,  баккун бачIана 
цо залимаб ци ва квачIид  бахъун чIана. Цо гIасияб 
гьаракьги гьабун, гьев нахъе кIанцIана ва гирун 
кIкIалахъе ана. Циялъ гьесул би дида тIаса боса-
раб гIадаб жо ккана. Жинцаго гьабураб квешлъи 
кватIичIого гьедин нухдаго батана гьесда. 

- Гьалгощинал саназ гьеб балъго гьабизе, кин 
кIвараб дуда Хасбулат? 

-Дун тIоцебесеб сордоялъго бицинилан вукIана. 
Дуца балъго тедал, дицаги дуе бокьухъе танаха. 

- ГIасияб хвелищха дир магIил багьа букIараб? 
- ХIалихьатлъи гьабизе бегьуларо. 
- Диени гьедин бокьун букIинчIо, хIинкъана дуда 

бичIчIиларин. 
-БитIараб бицине хIинкъизе бегьуларо. Дуца 

бицинчIолъиялъ дида ракIалде ккезе бегьулаан 
дудаги гIайибцин бугодайин. 

- Дур битIараб буго. Балъголъи баччи цIакъ 
бакIаб гьир букIун буго рекIее. 

Цо гъалалъул балъголъи 



Дагьаб цебе, 18-20 мар-
талда Сочиялда тIобитIараб  
ММАлъул рахъалъ Югалъулаб 
федералияб округалъул  чем-

пионаталда ва  первентсвоялда 
лъикI церерахъана  Астраханал-
да чIарал КIванадаса васал.

ЮФОялъул чемпионлъун 
вахъана 77 кг. цIайиялда гуга-
рулев СаидхIусен Къадиму

хIамадов. Араб соналъги 
СаидхIусен вахъана  гьебго 
цIайиялда  ЮФОялъул чемпи-
онлъун.

12-13 сон барал гIолилазда 
гьоркьов 52 кг. цIайиялда 
тIоцебесеб бакI  ккуна  Бас-
хъанов ХIадисица. Гьедин-

го 16-17  сонил гIумруялъул 
гIолилазда гьоркьов 52кг. 
цIайиялда тIоцебесеб бакIа
лъе мустахIикълъана  Пирму
хIамадов Халил.

КватIичIого гьел гIахьал
лъизе руго Россиялъул къецаз-
да.

   Халил ПирмухIамадов

Эркенаб гугари

С 1 февраля 2022 года будет реализуетя право граждан на ежемесячное сохра-
нение денежных средств в размере установленного на территории России прожи-
точного минимума трудоспособного населения при осуществлении принудитель-
ного исполнения решений судов и актов специально уполномоченных органов. 

Чтобы воспользоваться таким правом, должнику необходимо будет в обязатель-
ном порядке обратиться лично с заявлением в подразделение судебных приставов, 
где ведется исполнительное производство. 

В заявлении должник должен указать свои данные: фамилию, имя, отчество 
(при его наличии), гражданство, реквизиты документа, удостоверяющего личность, 
место жительства или место пребывания, номер контактного телефона, дату и но-
мер исполнительного производства. 

В случае, если величина прожиточного минимума в регионе проживания долж-
ника превышает установленный прожиточный минимум трудоспособного населе-
ния в целом по России, то гражданину необходимо указать конкретную социаль-
но-демографическую группу, к которой он относится (трудоспособное население, 
пенсионеры или дети). Это позволит ему ежемесячно сохранять денежные средства 
в размере прожиточного минимума, установленного в субъекте Российской Феде-
рации. 

Кроме того, в заявлении гражданину необходимо указать реквизиты одного 
банковского счета, на котором необходимо сохранять денежные средства в размере 
прожиточного минимума, а также наименование и адрес банка, реквизиты которого 
указаны в заявлении. ФССП  России обращает внимание, что сохранить размер про-
житочного минимума можно только на одном счете в одном банке. 

На основании содержащейся в заявлении информации судебный пристав вы-
несет соответствующее постановление и направит его в банк для последующего 
исполнения. Если на содержании у должника имеются родственник-инвалид или 
иные лица,  находящиеся у него на иждивении, гражданин вправе обратиться в суд 
с заявлением о сохранении ему денежных средств, превышающих установленный 
по закону прожиточный минимум. 

С начала следующего года заявление на сохранение денежных средств в разме-
ре прожиточного минимума можно будет подать через портал Госуслуги. 

Напомним, что указанные изменения введены Федеральным законом от 
29.06.2021 № 234 - ФЗ «О внесении изменений в статью 446 Гражданского про-
цессуального кодекса Российской Федерации и Федеральный закон «Об исполни-
тельном производстве». 

       
                     Б. Багадуров, начальник отделения-старший судебный пристав

Сохранение прожиточного минимума на   
счете при взыскании задолженности 

Служба судебных приставов

 КIванадаса гугарухъаби
ММА

Исана щуабилеб нухалъ тIобитIана Агъвали    эр-
кенаб гугариялъул рахъалъ дунялалъул кIицIул чемпи-
он  МухIамадрасул ГъазимухIамадовасул призазе  18 
сонил гIумруялде рахинчIел гIолилазда гьоркьоб эр-
кенаб гугариялъул рахъалъ  турнир. Сонидаса сониде  
цIикIкIунеб буго гьенир гIахьаллъулел гугарухъабазул 
къадарги.

Марталъул ахирисеб лъабго къоялъ  Агъвали   
спортивияб школалъул стадионалда машина  лъезе 
бакI букIинчIо турниралде рачIаразул гIемерлъиялъ, 
гьединго цIун рукIана спортзалалъул трибунабиги. Ки-
даго гIадин исанаги  турниралде рачIана лъикIаздаса 
лъикIал гугарухъаби. Гьезда гъорлъ рукIана Европа-
ялъул, Россиялъул, СКФОялъул  ва Дагъистаналъул 
первенствобазда бергьарал ва призерал. Гьенир 
гIахьаллъана Карачаево-Черкесск ва Чачан республи-
кабазул,  МахIачхъала, Хасавюрт, Астрахань, Санкт-
Петербург шагьаразул,  Гъизилюрт, Хьаргаби, Хун-
захъ, ГIахьвахъ, ЧIарада, Лаваша, Шамил, Болъихъ ва 
нилъер районалъул командаби.  

ХIалуцарал ва балагьарал бахиллъулел гуга
риялъул лахIзатазул хIасилал ккана  гьадинал:

38 кг. 1. МухIамад СалихIов  (Болъихъ), 2. МахIач 
ГIабдулаев (МахIачхъала), 3. ГIали Абакаров  (Ша-
мил), 3. Сайпудин АхIмадов (ЦIумада).

41 кг. 1. АхIмад  Мадиев (Хасавюрт), 2. Му
хIамадхалил Загьидов  (ЦIумада), 3. ГIабдусалам Паз-
лудинов (Хасавюрт), 3. МухIамад МухIамадов (Хасав
юрт).

45 кг. 1. МухIамад Буриев (Хасавюрт),  2. Арса
мирза  ГIусманов (МахIачхъала), 3. ГIали Султанов 
(Хасавюрт), 3. Шагьрудин  МухIамадов (МахIачхъала).     

50 кг. 1. АхIмад Дадаев (Хасавюрт), 2. Ибра
гьимхIажи МухIамадов (МахIачхъала), 3. ГIали 
Барагъунов  (Хасавюрт), 3. МухIамад ГIабдулхакъов 
(ЦIумада).                         

55 кг. 1. АхIмад МусахIажиев (Хасавюрт), 2. Да-
вудов Давуд (ЦIумада), 3. Мурадов Расул (ЦIумада), 3. 
МухIамадхан МухIамадханов (ЦIумада).

60кг. 1. МухIамад  ГIалибахIарчиев (ЦIумада),          
2. Берсан Галмакаев (Хасавюрт), 3. МухIамад  Мусаев 
(Гъизилюрт), 3. МухIамад  Сайпудинов (Болъихъ). 

65 кг. 1. Амир Ибрагьимов (Хасавюрт),  2. Альберт 
Уянаев (Хасавюрт), 3. Ибрагьим МухIамадрасулов 
(МахIачхъала), 3.  МикагIил ГIалисханов (ЦIумада).

75 кг. 1. Амаль Керейтов (Карачаево-Черкесия), 
2. МухIамадмурад Яхьяев (МахIачхъала),  3.  ХIажи 
МухIамадтIагьиров (Хасавюрт),  3. Мусх1аб Мурадов 
(ЦIумада).

Бергьаразе ва призеразе  кьуна грамотаби, меда-
лал, кубокал, рачелал ва  гIарцул сайгъатал, «CORO-
HOME» фирмаялъул ххамил фабрикаялъул одеялал ва 
пледал,  «DAG-TOOLS» компаниялъул фирмаялъулал 
футболкаби. 

Турниралъе спонсорлъи гьабуна ГIабдурахIман 
ГIабдулаевас, КъурамухIамад ГучучгIалиевас  ва 
МухIамад ГIабдулаевас.

                                            Шамил Сажидов

МухIамадрасул  ГъазимухIамадовасул
турнир тIобитIана

 ОМВД
Уважаемые жители района!

          
На территории района  с 4 по 13 апреля проводится первый этап межве-

домственной комплексной оперативно-профилактической операции «Дети Рос-
сии-2022». предупреждения распространения наркомании среди несовершеннолет-
них и повышения уровня осведомленности населения о последствиях потребления 
наркотиков и об ответственности за участие в их обороте.

Очередной раз, затрагивая проблему наркомании в молодежной среде, хочется 
отметить, что наркомания опасное явления, поскольку носит скрытый характер и 
имеет разрушительные последствия. Наркомания поражает людей независимо от 
нации, пола, религии или социального положения. Мало, кто впервые, беря в руки 
шприц, порошок или таблетку задумывается насколько высокую цену, придется за-
платить за несколько минут сомнительного удовольствия. Каждому человеку, будь 
то ребенок, подросток или взрослый, стоит запомнить раз и навсегда, наркотик-это 
смерть.

В детско-подростковой среде отсутствует активная психологическая защита 
по отношению к первой пробе и последующему приему наркотиков. Именно поэто-
му мы, старшие должны формировать жизненные установки молодых на активное 
противодействие вовлечению в наркотизацию. 

В связи с этим призываем быть внимательными к своим детям и родным, осо-
бенно мальчикам подросткового возраста. Следите за тем, где и как они проводят 
время, с кем общаются. Обратите внимание на общение с лицами старшего возрас-
та, при малейшем подозрении на отрицательное влияние круга общения, вызовите 
на откровенный разговор. Не позволяйте своим детям, находится после 22 часов на 
улице без сопровождения взрослых. 

В случаях обнаружения тревожных признаков, а именно: неадекватного по-
ведения, восприятия окружающего, изменений в худшую сторону физического и 
морально психологического состояния вашего ребенка, (родных, близких), появле-
ния на теле, на одежде запахов, следов употребления наркотических средств, обна-
ружения принадлежностей для их применения, незамедлительно следует принять 
меры, а иначе потом будет поздно.

О фактах употребления, хранения, изготовления, выращивания и распростра-
нения наркотических средств, среди ваших родственников и знакомых, в том числе 
несовершеннолетними, о местах употребления наркотических средств и о других 
любых фактах связанных с наркотическими средствами, незамедлительно сообщи-
те в  отдел МВД России  по Цумадинскому району.Телефон доверия: 8-963-410-52-
51. Анонимность и вознаграждение гарантируется.                                                                                                   

                                       
                                                       ОМВД России по Цумадинскому району

«ЦIумадисезул гьаракь» газеталъул коллективалъ, гъваридаб паш-
манлъи загьир гьабун, зигара балеб буго МухIамадсултIан ГIалиевасда, 
хъизан-лъималазда ва гIагарлъиялда гьесул хирияв вас

Камил
гIумруялъул завалалда къадаралде щвеялда бан.

 Аллагьас хварасе Алжан насиблъаги, бакIаб ками хIехьезе эбел-
инсуе ва гIагарлъиялъе иманияб сабруги кьеги. Амин.


